RTR Radiotelevisiun
Svizra Rumantscha

Per trutgs e pitgognas dals 24-06-2011
Proposta dad Andri Poo
Spassegiada dad Ardez al Lai Nair da Tarasp

Ruta:

La spassegiada cumenza ad Ardez. Ins traversa il sviament vers la baselgia catolica dad Ardez en
il sidost dal vitg. La senda vers Aschéra/Tarasp maina emprim aval vers I'En. La traversa ins L'En
sur la Punt Veidra, ina punt pendenta. Da la vart dal sid da 'Engiadina Bassa chamina ins in toc
amunt e passa in bel cleragl avant che arrivar a Hof e vinavant ad Aschéra. Sin la via natirala
spassegia ins senza grond sforz vers Tarasp, passond la fracziun da Vallatscha enfin Chaposch.
Al principi da Chaposch prenda ins la senda che turna vers sidvest e che maina a Fontana Sura.
Sisum la fracziun da Fontana Sura tschunca ina via champestra a sanestra vers il guaud. Ins
munta la via fin a 'autezza dal punct 1565. La cumenza la planira dal Lai Nair. La cuntrada da
bellezza ed il lai envidan a far bogn, a brassar u simplamain a star pacific en quest lieu quiet.

Dal Lai Nair po ins cuntinuar la spassegiada vers Vulpera e Scuol per turnar a Tarasp ed anc
visitar il chaste.

Questa spassegiada € cundiziunalmain sco era tecnicamain pauc difficila. Igl & pussibel da finir la
spassegiada a Tarasp, senza chaminar sin il Lai Nair.

Durada: ca. 4 -5 uras
Differenza d'autezza amunt ca. 600 meters

Spezialitads da la tura:
- spassegiada plitost simpla

- tura che permetta da vegnir scursanida
- adattada era per uffants da scola

